PEU-INGAT UROE PEUNJATA KEULAI ATJEH MEURDEHKA KEU-49
4 DESEMBER 1976 - 4 DESEMBER 2025

Bismillahirrahmanirrahim
Assalamu'alaikum wa rahmatullah wa barakatuh

Alahmadulillahirabbil 'alamin, mandum pudjoé ta peuwoé keu Allah Subhanahu Wa
Ta'ala, njang ka Neubri umu keugeutanjo€ seuhingga ka djeut ta peubuét buét njang mulia njoé
nakeuh uro€ peu-ingat Peunjata Keulai Atjeh Meurdehka njang ke-49, 4 Désember 2025.
Seulaweuét dan saleuém ukeué pang-uléé€ Nabi Rasulullah Muhammad sallallahu 'alaihi wa
sallam, ukeué keuluarga-neuh, para sahabat-neuh dan mandum sjuhada-neuh seureuta para
sjuhada njang ka geukeureubeuén umu geuh dalam Nanggroé¢ Atjeh njang mulia njoé. Dd'a
geutanjoé ta peutrok tjit ukeu€ gureé rajek dalam peurdjuangan Atjeh Meurdehka Tengku Tjhik
di Tiro Hasan Muhammad.

Bak duék bak dong beu sapeué pakat,
Sang sineusab meu-adoé a.

Uroé peu-ingat Peunjata Keulai Atjech Meurdéhka nakeuh buét njang meuseudjarah
leupahna keu geutanjo€ bansa Atj¢h. Bak 4 Désembér 1976 uleh Tengku Tjhik di Tiro Hasan
Muhammad ka geupeugoé bansa Atjech njang meumakna keugeutanjo€ njang hana gadoh
Meurdéhka dan wadjéb ta meuhudép Meurdéhka lageé bansa-bansa njang meudéhka ateuc¢h
rhuéng donja njoé.

Uroé€ njoé€ geutanjoé ta peu-ingat uroé Peunjata Atjch Meudéhka keulai njang keu-49
thon peuékeuh ta peu-ingat deungon seunang atawa deungon weuéh haté. Njo€ pajah ta tanjong
bak droéteuh masén-masén. Deungon ka geupeunjata keulai Atjech Meurdéhka maka le that
peué njang ka ta meureunoé dan le peu€ njang pajah ta meureunoé€. Geutanjoé€ ka ta turi droé
teuh keulai seubagoé bansa Atjeh njang na rasa jum droéteuh seubagoé bansa njang meurdéhka.
Geutanjoé njang hudép bak geuneurasi djino€ beuna tanggong djaweuéb bak droé teuh masén-
masén untuk ta sambong buét njang raja leupahna njo€. Han akan seuleusoé buét meugah njoé
meunjo hana ta peubuét djino€. Wadjéb ta mulai djino€ ladju meunjo hana ta peubuét lom,
wadjéb ta peubuét ladju meunjo ka ta mulai dari awai. Handjeuét na alasan sapeué untuk ta
peupijoh buét njoé. Meurdéhka nibak peundjadjah Djawa njan nakeuh buét wadjéb untuk ta
peutheun Agama njang ka djepeureuloh, Bansa njang ka djipeureuloh utak dan Neugara Atjch
njang ka djipeutjutja deungon hantjé leupahna.

Dalam geutanjoé peubuét buét peumeurdéhka Nanggroé€ Atjeh njang meutuwah njoé
nakeuh deungon haté njang sutji dan ichlaih leupahna. Meunjo geutanjoé gadoh peusalah
keunoé€ keudéh njan han akan keumah ta peumeurdéhka droéteuh. Ka habéh wateé djak mita
salah gop untuk peubeuna droé€ teuh. Njan nakeuh buét njang sia-sia. Deungon geutanjoé djak
mita salah sabé-sabé bansa teuh, njan nakeuh ta bri luweuéng keu musoh untuk djak peuhantjo
Bansa dan Neugara geutanjo€. Geutanjo€ njang ka gadoh meurdéhka ka meutamah reuloh lom
deungon meupaké sabé keudroé-droé€ teuh. Hai njo€ ka djeuét ta peupijoh beusigra.

Meunantjit keugeutanjo€ mandum beutapeupham beulhok ideology Atjech Meurdéhka
njoé. Ideology keuneubah Tengku Tjhik di Tiro Hasan Muhammad kon deungon ta meuseunoh-



seunoh beudjeuét keu uleé kawan. Kon meuseunoh saboh neuduék. Kon meuseunoh soé djeuét
peugah haba njang raja. Njoé€ pajah deungon peué njang ka tapeubuét keu Atjech Meurdéhka
dan peué njang akan ta peubuét keu Atjech Meurdéhka. Peukara ulé€ kawan njan akan timoé
deungon na ta peubuét-buét kon deungon ta pok-pok dada dro¢ teuh mangat djeuét ke ule€.
Peué lom deungon ta puta-putie seudjarah mangat djeuét keu uléé. Peukara seudjarah han
djeuét ta peugah peué njang galak teuh, teutapi ateuéh peué€ njang ka teudjadi deungon beutdi
dari awai kon. Peukara salah teutap salah, han djeuét ta peubeuna, pajah ta taubat. Peukateuén
untuk peuleumah dro€ sabé beutoi deungon djak mita salah ureuéng laén, njan kon hai njang
meu-adab. Peugot buét njang leubeh beutoi, ureuéng njang teutap dalam buét salah akan hantjo
keudroé djih. Tanggong djaweuéb peubibeuéh Bansa dan Neugara Atjeh leubeh rajek nibak
djak mita salah po njoé po djeh.

Meupakat dalam peubuét buét Atjch Meurdéhka njo€ kon deungon ta bri angen mangat
keu bansa teuh, kon deungon peuleumah propaganda sabé keudroé-droé teuh, prang urat sjaraf
(psychology war fare) njan keu musoh luwa teuka, kon sabé-sabé bansa teuh. Bansa teuh ka
leupah that phét dalam reugam peundjadjah, bek 1¢ ta tamah haba mangat njang sia-sia dari
geutanjo€ dan bansa akan meutamah phét hudép lom dan akan saléng meuseunoh neuduék
njang djeuét keu meutamah mita paké sabé keudroé-dro€ teuh. Bri haba njang beuna dan njang
meutanggong djaweuéb keu bansa, neugara dan agama Islam.

Wateé geutanjoé Peu-ingat Uro€ Peunjata keulai Atjch Meurdéhka go njoé€ ta tanom
azam keu geutanjo€ masén-masén untuk ta meukeumah beuleubeh got lom ukeué dalam
peudjak buét Atjeh Meurdéhka. Ta peukureuéng harap bak ureuéng laén deungon ta
meukeumah droéteuh masén-masén untuk bri teunaga meunurot keumah droéteuh masén-
masén. Ta tjok seunipat buét ateu¢h tuboh droéteuh, kon deungon ta jué tuboh ureuéng laén
untuk peubuét buét deungon seunipat tuboh geutanjo€. Meupakat peu€ njang got, peubuét peué
njang keumah. Bansa Atj¢h keumah dumpeué asai ta tém mulai djinoé€ ladju.

Untuk Bansa Atj¢h di dalam Nanggroé ka djeuét duc€k pakat, peugot seuneuson, ta
meukeumah dari djino€ dan akan ta mulai "meukhanduri rajek" 'oh ka trok bak wate€ njang
meuteunte€. Bagi Bansa Atjeh njang na di luwa mita tjara njang meusaneut peubuét peu€ njang
patdt, peukureuéng peusalah keunoé€ keudéh, peupijoh mita pangkat, pinah rasa manjang droé
sab¢ saboh bansa, han djeuét saléng tjhot gatéh dan saléng peukabeh buét ureuéng laén peubuét.
Geutanjoé sab¢é saboh bansa beutameumat bak taloé¢ éndatu keubah untuk lawan peundjadjah
"indonesia-djawa" njang lageé éndatu peugot untuk lawan Beulanda seubago€ tuan "indonesia-
djawa". Tuan djih pajah pluéng pula pingkui dari Tanoh Atjeh, lamiet pih pajah ta 1ét mangat
djipluéng pluéng pula pingkui dari Atjeh. Njan akan teudjadi meunjo geutanjo€ ta meusaboh
mandum untuk lawan musoh teuka.

Hudép beusaré, maté beusadjan
Sikrak kaphan saboh keureunda

Wa assalamu'alaikum wa rahmatullah wa bakarakatuh.

Tengku Musanna Abdul Wahab di Tiro



